
2024اپريل   05ايوئننگ گو جری نيو ز بليٹن مو رخہ   

يوه آکا شوانی جموں ہے  عبدالمجيد  تے عبدالرحمن شاہين تيں خبر سُنو۔ پہلاں خاص خاص  

 خبر۔ 

۔ وادی کشمير غا با رہمولہ ضلع مانہہ قبضہ لکير ور دراندازی غی ايکن کوشش نانہہ  1٭
دہشت گرداں نانہہ ما ر مکايو ہے۔   2سلامتی دستاں نے  اج  ناکام  کيو  تے اس دوران    

۔ضلع پو نچه مانہہ سلامتی  صورتحال غا جا ئزه غی خاطر فوج تے جموں کشمير پوليس   2٭
 غا اعلیٰ افسراں  نے  اج اک ميٹنگ کی۔

۔  اعلیٰ چناؤ کمشنر راجيو ر کمار  نے ميو نسپل کمشنراں تے ضلع چناؤ افسراں  نانہہ  3٭
ووٹراں  غی شرکت  نانہہ بدهان واسطے پولينگ مرکز غی سطح ور عملی منصوبو تيار کرن  

غی ہدائيت جا ری  کيں ہيں۔   
۔ تے ضلع ريا سی غا کٹڑه غی ترکوٹہ پہاڑياں  ور واقع  شرائين  غے نزديک پنچهی   4٭

  ہيليپيڈ تک جموں  ہوائی اڈا تيں   براه راست ہيلی کاپٹر خدمات  شروع کريگی۔ 

 خبراں غی تفصيل نال پہلاں عبدالرحمن شاہين۔  
Infiltration Bid Uri 

حفاظتی دستاں  غی طرفوں  اج با رہمولہ ضلع مانہہ کنٹرول لا ئين ور در اندازی  غی اک    
دہشت گرد ماريا گيا ہيں۔ سرکا ری   ذرائع غے مطابق  فوج   2کو شش نانہہ ناکام بناتاں واں 

غا چکنا دستاں  نے  ضلع  گا اوُڑی بيلٹ غا رُستم  علا قہ  مانہہ کنٹرول لا ئين  ور  سابوده  
نال  غامقام ور کُجه مشکوک حرکات نانہہ محسوس  کيو  تے پهر دراندازی  کرن نانہہ  

للکاريو، مگر دراندازی کرن آلاں نے  فوجی دستاں ور فائرينگ شروع کر دتی۔ جس غو  
دہشت گرداں نانہہ ما ر گرايو ہے۔ اس سلسلہ مانہہ مزيد    2جواب  ديتاں واں فوج نے  

 تفصيلات غی اجوں اڑُيک ہے۔ 

 GOC Meet 
ضلع پو نچه مانہہ اج فوج تے جموں کشمير پوليس غا علیٰ افسراں  غی  اک سانجهی ميٹنگ   

ويں کمانڈ  16غے دوران  حفاظتی   صورتحال غو جائزو ليو گيو۔ فوج غی  وائٹ نا ئٹ کو ر، 
غا جنرل  افسر کمانڈينگ ليفٹنٹ جنرل نوين سچديوا تے جموں کشمير پوليس غا ڈائريکٹر جنرل  

آر آر سوين نے  پو نچه مانہہ منعقده  اس  مشترکہ ميٹنگ  غی سانجهی  صدارت کرتاں واں   
موجو ده حالات تے آن آلی تقريبات غا تناظر مانہہ خطہ مانہہ بہتر اپُريشناں تے امن  و قانون  

 نانہہ قائم  رکهن  با رے  تبادلہ خيال کيو۔ 

RBI UPI 
بهارتی  ريزرو بينک  يوپی آئی استعمال کر رہی نقدی  جمع کرن  آلی مشيناں  غے ذريعے   
نقدی جمع کرن نانہہ تواں اجازت دے  گو۔ اجوں توڑی  يو پی آئی رقم کڈان تے منتقل کرن  

داس نے  اج   کانت  واسطے ہی خاص طو ر ور  استعمال ہووے  تهو۔ آر بی آئی گو رنر شکتی 
دسيو جے اس قدم نال لوکاں  نانہہ مزيد سہولت وے  گی   تے  پی پی آئی والٹ تيں يو پی آئی  

غے ذريعے رقم غی ادائيگی واسطے تهرڈ پا رٹی، يو پی آئی ايپز نانہہ استعمال غی اجازت  



غی وی  تجويز ہے۔ جناب  داس نے  مزيد  دسيو  جے آر بی آئی سينٹرل بينک ڈيجيٹل کرنسی  
سی  بی ڈی سی   رٹيل بنا  رہيو ہے تے اس غے علاوه اس نال  جُڑی ہو ر سہوليات وی    

 دتی جا رہی ہيں۔ 

RBI Repo Rate 
ويں با ر  ريپو ريٹ مانہہ کا ئے وی   تبديلی نہيں    7بهارتيہ ريزرو بينک غی طرفوں  لگاتار  
کی گئی ہے۔ گو رنر شکتی  کا نت داس نے  اج سويرے اده ماہی مالياتی   پاليسی غو اعلان   

  6.5کيو۔ انُہاں غو کہنو  ہے جے  مالياتی  پاليسی کميٹی   يعنی  ايم  پی سی   غی طرفوں  
فيصد ريپورٹس مانہہ کوئی وی  تبديلی نہ کرن  غو فيصلو ليو ہے۔ جس غا نتيجہ مانہہ کهڑه  

فيصد تے   52عشاريہ    6جمع غی سہولت يعنی ايس ڈی ايف غی شرح نانہہ وی  اسُے طرح  
  6معمولی کهڑه ہون غی سہولت يعنی  ايم ايس ايف غی شرح وی  بددستو تے بينک ريٹ وی  

ئی ہے۔ جناب داس نے   کہيو جے رہا ئش واپس کرن  ور توجہ  فيصد رکهی گ  57عشاريہ 
مرکوز  کرن با رے   وی   ايم پی سی   نے فيصلو کيو ہے۔ تا نجے اس گل نانہہ يقينی بنايو  

جا سکے۔ کہ افراط ذر ترقی  نانہہ حمايت کرتاں واں  نشانہ  غے مطابق  کهڑی   ره  سکے۔  
واسطے اصل مجموعی     2024/25آر بی آئی غا گو رنر موصوف نے کہيو ہے جے  سال 

فيصد تک متو قع ہے۔  7.0گهريلو پيداوار غو  باہدو    

LG SMVD 
ليفٹنٹ گو رنر جناب منوج سنہا نے   اج ضلع  ريا سی  مانہہ ترکوٹہ   غی پہاڑياں  ور پو تر  

ماتا ويشنو ديوی شرائين  ور  حاضری   دتی۔انُہاں نے  اتُ ماتا غا درشن کيا  تے مرکزی    
زير انتظام  علا قہ  جموں کشمير مانہہ امن تے خوشحالی  غی کامنا کی۔ اس با رے   جموں  

کشمير غا ليفٹنٹ گو رنر غا دفتر غی  طرفوں  سماجی ذرائع ابلاغ ايکس ور اک  پو سٹ مانہہ  
 دسيو گيو ہے۔ 

CBSE Exam 

غے مطابق  تشخيص تے نتائج غی درجہ بندی   مانہہ ثانوی   2020قومی تعليمی پا ليسی   
  11سطح غا مرکزی  بورڈ نے تبديلی متعارف کی ہيں۔ نويں جا ری رہنما سطور  غے مطابق  

ويں  جماعت مانہہ معروضی سوالات غی صورت مانہہ صلاحيت غا  نقطہ نظر    12ويں تے 
مانہہ مختصر   2024/25فيصدی تک  بدها دتا ہيں۔ا س طرح تعليمی سال   40آلا سوالات 

  30فيصدی تيں کہٹا غے  40جواب  طلب سوالات تے تفصيلی  جواب  طلب سوالات موجوده  
  20فيصدی ہوويں غا۔ جد کہ سوال غا دتا گيا جوابات وچوں صحيح جواب  چُنن با رے سوالات 

عت غا  پرچہ سوال غی ترکيب مانہہ  ويں تے دسويں جما 9فيصدی رہيں گا۔مرکزی  بورڈ غا 
واسطے کا ئے تبديلی نہيں  کی گئی ہے۔  25/ 2024نواں تعليمی  سال    

CBDT ITRS 

برائے راست ٹيکساں  با رے  سينٹرل بورڈ يعنی سی  بی ڈی ٹی غی طرفوں  ٹيکس غی   
واسطے آمدنی    2024/25آدائيگی کرن آلا واں واسطے سہولت پيدا کرتاں واں  جا ئزه سال

تيں  بعد پہرن  با رے   کہيو گيو ہے  اس با   2024ٹيکس ريٹرنز يعنی آئی ٹی آرز پہلی  اپريل
رے  ريڑن پہرن غی خاطر ٹيکس غی آدائيگی کرن آلاں  غی  طرفوں  عام طو ر ور  استعمال  
مانہہ ليان  آلی آئی ٹی آرز جس طرح  آئی ٹی آر اک  آئی ٹی آر دوئم تے آئی ٹی آر چا ر  اس  



مہينہ غی پہلی تاريخ تيں ای فا ئيلنگ پو رٹل ور دستياب رکهی  گئی ہيں  اسے  طرح کمپنی   
ے اپنی آئی ٹی آر پہر سکيں  گی۔  سی  بی ڈی ٹی غی طرفوں   غے ذريع  6وی   آئی ٹی آرز

ً   2024/25دسيو گيو ہے جے  جائزه سال   ہزار  آئی ٹی آرز اس ويلے تک پہری 23غی تقريبا
پنج وست پہرن  با رے  سہولت وی  جلد دستياب کروا دتی جا   3جا چکی ہيں۔تے آئی ٹی آرز 

ئيگی۔ بورڈ غی طرفوں  کہيو گيو ہے  جے حاليہ وقت مانہہ يوه پہلی با ر ہو رہيو ہے  جے  
آمدنی ٹيکس محکمہ  غی طرفوں  ٹيکس ادائيگی کرن آلاں نانہہ ياه سہولت دتی گئی ہيں جے  

 وے  نواں  مالی سال غا لگن  غے پہلے دن تيں  ہی اپنی ريٹرن پہر سکيں۔ 

 يہ خبر تم آکا شوانی  جموں تيں سُن رہيا ہيں  خبراں  غا با قی  حصہ نال عبدالمجيد۔
ECI Meeting 

اعلیٰ چناؤ کمشنر راجيو کمار نے ميو نسپل کمشنراں تے کُجه ضلع چناؤ افسراں  نانہہ ہدائيت   
دتيں ہيں جے وے   بڑی  تعداد مانہہ ووٹراں  غی شموليت با رے  بيداری   و پولينگ مرکز  

وار عملی منصوبو تيار کريں۔ انُہاں نے  مزيد کہيو  ہے جے  وے  شہری تے ديہی علا قاں    
با رے   بکه بکه حکمت عملی تيار کريں۔ اعلیٰ چناؤ کمشنر  غی طرفوں اج نويں دہلی مانہہ  

چناؤ کميشن  غی ميٹنگ  غی صدارت کرتاں واں ان  افسراں  نانہہ يہ ہدائيت دتی گئی ہيں۔ اس  
مانہہ شرح ووٹ   2024کا نفرنس  مانہہ اس گل ور زور  دتو گيو ہے جے لوک سبها انتخابات  

جا ئے۔ تے ووٹراں نانہہ اس طرح سمجهايو جے کہ وے  جمہو ری  تہوار مانہہ   نانہہ بدهايو 
شموليت کرتاں واں فخر محسوس کريں۔ چناؤ کميشن غی طرفوں کہيو گيو ہے جے  ايسو  

ماحول تيار کيو جا ئے کہ ووٹر خود ہی ووٹ کہلن واسطے سامنے آويں۔ جناب راجيو کمار  
شہری پا رليمانی حلقاں غی نشاندہی کی گئی ہے جت شرح   51ديہی تے  215نے دسيو جے 

ووٹ بڑی کہٹ وے تے انُہاں نے نشانہ يا فتہ طريقہ سنگ ووٹراں تک پجُن با رے کہيو۔ تا  
 نجے انُہاں نانہہ تمام تر سہوليات مہيا کروائی جا سکيں۔

SMVSB Helicopter 

ضلع  ريا سی  غا کٹڑه غی ترکوٹہ پہاڑياں  مانہہ واقع  ماتا ويشنو ديوی غا شرائين  غے   
نزديک پنچهی ہيلی پيڈ ور جموں ہوائی اڈا تيں  بلواسطہ ہيلی کا پٹر خدمات شروع کرن ور  

شری ماتا ويشنو ديوی شرائين  بورڈ غو ر  و فکر کر رہيو ہے۔ ايسو اِ س شرائين ور آن آلا يا  
ترياں نانہہ بہتر سہولت مہيا کران غا سلسلہ مانہہ کيو جا رہيو ہے۔ حالانکہ اجوں کرايا با رے  
کائے حتمی فيصلو نہيں ليو گيو ليکن ياه امُيد لائی جا رہی ہے جے اٹکا  درشن، رہائشی  بهون  

غا مقام ور، کهانو، روپ وے تے بيٹری کا ر وغيره جيسی دوجی بکه بکه سہوليات سميت  
ہزار روپيا تيں  کہٹ ہی وے  گو۔ اس با رے   با قی  تمام    35ر غو کرايو فی  مسافر واپسی سف

اپريل نانہہ شروع ہون آلا نوراتراں  مانہہ ياه خدمت   9سلسلہ ہتمی شکل دے دتی گئی ہے  تے 
شروع کی جان  غی توقع ہے۔ موجو ده   وقت  مانہہ کٹڑه تيں سانجی چهت توڑی  جا ری  

سو يا تری ہر تہاڑے سفر کريں۔  12چاپر خدمات غے ذريعے  

Scrutiny 2nd Phase 
جموں کشمير تيں علا وه   لوک سبها  چناؤ غا دوجا مرحلہ واسطے اج کاغذات نامزدگياں غی   
جانچ پڑتال ہو رہی ہے۔ جموں کشمير مانہہ دوجا مرحلہ واسطے پہريا کا غذاتِ نامزدگياں غی  

پڑتال پلک وے گی۔ دوجا مرحلہ   واسطے کا غذات نامزدگی پہرن  غی گذشتہ روز آخری   
لوک   88ريا ستاں تے مرکزی  انتظام  آلا علاقاں  مانہہ  12تاريخ تهی۔ اس دوجا مرحلہ مانہہ 



تا ريخ نانہہ    26سبها سيٹاں  تے بقايا باہری منی  پو ر لوک سبها حلقہ مانہہ اس مہينہ غی 
تاريخ تک اپنا ناں  واپس لے سکيں۔ تے اس   8ووٹ کہليا جا ئيں گا۔اس مرحلہ واسطے امُيد وار

ناؤ مہم  مُلک  غا بکه بکه حصاں مانہہ زور پکڑ رہی ہے۔ مرحلہ واسطے چ   

 Training Reasi 
ريا سی  ضلع مانہہ ضلع چناؤ افسر غی طرفوں اسمبلی حلقہ وار  چناؤ عملہ غی تربيت با   

رے اج حتمی اجلا س شروع کيو گيو۔ جس عمل مانہہ محکمہ مال، پوليس تے دوجا محکماں   
پولينگ اسٹيشن ہيں۔ جن مانہہ گُلاب گڑه    25سو  4غا ملازمين شامل ہيں۔ ضلع ريا سی مانہہ 

پولينگ سٹيشن   91تے شری ماتا ويشنو ديوی اسمبلی حلقہ مانہہ  173رياسی  مانہہ 161مانہہ 
  9سو 1ہزار  23لکه   1ووٹر ہيں  جن مانہہ  6سو  7ہزار   34لکه 2شامل ہيں۔ اتُ ضلع مانہہ  

خواتين ووٹر ہيں۔ ريا سی تيں مہارا ضلع نامہ نگا ر دويندر   3سو   4ہزار   99مرد ووٹر تے 
ير افسر غو کہنو ہے  جے چناؤ  کميشن غی ہدائيت نانہہ لاگو کرن  ٹهاکر غے مطابق اک سنئ 

تے امن و قانون غی صورتحال قائم رکهن با رے پوليس اہلکاراں غو بڑو اہم رول ہے۔  
عہديداراں غو مزيد کہنو ہے جے بکه بکه خواتين عہديداراں نانہہ وی تربيت دتی جا رہی ہے۔  

 کيونجے ضلع مانہہ خواتين  غی مکمل پولينگ با رے  منصوبو  ہے۔

Congress Manifesto 
لوک سبها چناؤ واسطے کا نگريس پا رٹی  غا منشور  مانہہ قومی کہٹ و کہٹ اجُرت فی    

سو  غی گا رنٹی، ہر غريب کُنبہ نانہہ ہر سال اک لکه روپيا دين، مرکز سرکا ر  غی   4تہاڑی
فيصد تخصاص، کہٹ و کہٹ امدادی   قيمت ايم ايس پی   50ملازمت مانہہ عورتاں  واسطے 

واسطے قانونی ضمانت تے قومی  سطح ور ذاتاں  با رے  مردم شماری  وغيره  شامل ہے۔ کا  
نگريس غا پا رٹی  صدر ملک ارجن کهڑگے تے پا رٹی   گا دوجا سنئير رہنماواں  جن مانہہ  

سونيا گا ندهی تے راہل گاندهی شامل تها۔ نے نويں دہلی مانہہ اج انتخابی منشور  جا ری  کيو۔  
کروڑ لوکاں  نانہہ غريبی نانہہ دور کرن  تے بنيا دی   23اں  مانہہ کا نگريس نے آئنده دس بہر

ڈهانچہ غی ترقی   غو وی   وعدو کيو۔مرکزی سرکا ر  مانہہ بکه بکه سطحاں  غی منظور    
لکه روپياں  تک غا صحت بيما   25لکه اسامياں نانہہ پہرن  تے بغير نقدی تيں  30شده تقريباً 

تے سرکا ر ی  ملازمت واسطے درخواست دين با رے  فيس ختم کرن غو وی  وعدو کيو ہے۔  
منشور  مانہہ اليکٹورل بانڈس اسکيم مانہہ تحقيقات کرن با رے   وی  گل کی گئی ہے۔ اس  
موقع ور  بولتاں واں  جناب کهڑگے نے کہيو جے پا رٹی  غا منشور  غی بنيا د  پنج نيائے  

انصافاں ور ہے۔ ان مانہہ نوجواناں، کالسرياں، کساناں، مزدوراں غے نال نال آبا دی    5يعنی 
غی شرح غے مطابق  مواقع مانہہ انصاف شامل  ہے۔ ذرائع ابلا غ غا نمائنداں  گا جواب  مانہہ  
راہل گا ندهی نے دعوؤ کيو جے انِ پا رليمانی چناؤ مانہہ بڑو قريبی مقابلو وے  گو  تے حذب  

 اختلا ف  جتے گی۔ 

 اس غے نال ہی خبراں غو يوه بليٹن ختم ہوؤ۔ 


